
Bir gonca-i nevres-fidan
Reşk-aver-i gülzar-ı an
Dil verse lâyık bülbülan
Nev-reste , dilber , mihriban

Pür-işve hem rengîn-edâ
Ruhsaresi revnâk-fezâ
Lâ'l-i lebi alem-baha
Nev-reste , dilber , mihriban

Çeşm-i gazali bî-misal
Ebrûsu mânend-i hilal
Olmaz buna hiç kıyl ü kal
Nev-reste , dilber , mihriban

Kim görse ol meh-peykeri
Olur gönülden müşteri
Vasfa sezadır ol perî
Nev-reste , dilber , mihriban

